OS MATERIAIS CURRICULARES

NO NOSO PROXECTO DE ESCOLA

Seminario de Infantil e Primaria  de NEG

Tal e como indica o título desta exposición, ímonos centrar nos materiais curriculares  que temos nas nosas aulas:  nas súas características e no importante  papel que xogan no noso proxecto de escola.
Expoñeremos, primeiro,  as liñas xerais deste proxecto,  liñas  coincidentes   co espíritu da LOXSE, para centrarnos a continuación nos materiais curriculares nas nosas aulas.

Cando falamos de educar estamos pensando en favorece-lo desenvolvemento integral  de todas e cada unha das persoas coas que traballamos. Esto esixe  atender ó   cognitivo, ó  relacional e   ó actitudinal   de cada unha destas persoas,  partindo da diversidade como riqueza. 

    
Queremos que o alumnado  adquira aprendizaxes conceptuais e factuais, que 

asente procedementos e que vivencie actitudes, nunhas condicións nas que: 
 O alumnado poida: 

· Comunicar,  expresar

· Experimentar,

· Cooperar,

· Crear/elaborar/construir,

· Reflexionar 

· Relacionarse consigo mesmos, cos iguais, cos adultos, co mundo,...
   E  ó  profesorado poida :

· Axudar á   construcción de coñecemento por parte de cada quen  (aprendizaxes significativas),

· Respectar os distintos  ritmos de aprendizaxe,  intereses,  puntos de partida... 

· Potencia-la autoestima e as relacións sociais,

· Favorecer  a  disponibilidade para a aprendizaxe. 

Nós constatamos que o avance na aprendizaxe  e a disponibilidade para aprender  dependen en grande medida  do benestar de cada quen: tanto consigo mesmo coma co grupo, ámbolos dous  -como ben sabemos - intimamente relacionados.

 Metodoloxicamente procuramos  conseguir un equilibrio, un vaivén, entre distintos aspectos fundamentais na dinámica do grupo-aula:

- Equilibrtio entre o protagonismo do alumnado e o do profesorado, é dicir, procuramos   diferenciar momentos nos que o alumnado é  quen decide, fai, pensa, propón, actúa, e  outros momentos nos que é ó profesorado quen dirixe claramente a situación

-Equilibrio entre os proxectos de grupo e individuais. Uns pensados para a totalidade do grupo, onde todos teñen cabida, e outros individuais atendendo á singularidade de cada quen.

- Equilibrio entre os momentos para as relacións e os momentos de tarefa disciplinar. Profesionalmente  adoitamos ter  moi asumida  a necesidade de planificar as condicións de aprendizaxe do conceptual, e mesmo sabemos que a desintegración social e a baixa autoestima, repercuten moi negativamente á hora da aprendizaxe. 

Pero...¿Planificamos realmente  as condicións para traballar este ámbito  dentro da escola?

No noso Seminario sempre nos preocupou que a práctica diaria  nas aulas respondera realmente ó modelo de escola que iamos construíndo. 

Esta actitude requería  afondar no tema dos  recursos. Centrarnos na   organización espacio-temporal así coma na selección, uso e funcións dos materiais curriculares,  axudounos moito a avanzar. 

Na  organización do tempo escolar fomos contemplando diferentes momentos:

 *A entrada ou encontro. Momento  relacional,  co obxectivo de ir entrando en contacto co mundo  do escolar dun xeito progresivo: compas, profes, historia ,... 

 *Momento de relacións sociais a través do xogo.  A organización espacial da aula, o material disponible,  as normas pactadas e a presencia/ausencia da /o profe, posibilita que o alumnado sexa o auténtico  protagonista deste momento no que prima o relacional. 

 *Momentos de tarefas disciplinares.Son tempos pensados para traballa-lo cognitivo: partindo dos coñecementos previos de cada quen, iniciamos un proceso no que a través da experimentación, recollida de información, representación da información e confrontación en grupo, cada quen vai  construíndo coñecemento,  en relación ó tema abordado  e ó seu persoal punto de partida.

Contemplamos actividades con todo o grupo aula, actividades en pequeno grupo e  actividades individuais. 

Organización dos espacios

Traballar deste xeito, tamén require dunha organización espacial  da aula que permita acoller a diversidade a través de:

a) A autonomía e toma de decisións do alumnado

b) As relacións entre iguais e coa persoa adulta

c) A investigación

E lle posibilite ó profesorado observar e realizar intervencións axeitadas e avaliables.

Os mateirais curriculares

Presentado o marco no que nos movemos, ¿a que nos referimos cando nós falamos de materiais curriculares? No noso traballo chamamos materiais curriculares a tódolos recursos materiais que utilizamos para planificar e desenvolver os proxectos de aprendizaxe é, polo tanto, o material que utilizamos para conseguir os obxectivos do currículo e de cada proxecto.

Cremos que os materiais que se utilizan condicionan e determinan o estilo de traballo do profesorado e do alumnado e por conseguinte o desenvolvemento dos proxectos que se queren levar a cabo. Así que é importante responder a certas preguntas antes de decidir se finalmente escolleremos un material determinado ou non: ¿quen o pode utilizar? ¿ cantos ó mesmo tempo? ¿ que información e actividades presenta e como? ¿qué contidos aborda?...

Hai tres características que temos como referencia á hora de decidir con que material imos “vestir” as aulas:

· Que sexan multifuncional, é dicir, que sexa utilizable en diferentes contextos e con diferentes intencións.

· Que sexa variado en canto ó soporte, á procedencia e tamén nos contidos ós que se refire.

· Que sexa aberto, que permita ser utilizado por cada un dos membros do grupo, independentemente dos niveis de competencia.

En cada proxecto de aprendizaxe que planificamos, buscamos materiais contextualizados e evidentemente útiles para os fins que nos marcamos. Tamén recorremos, cando é posible ou aconsellable, ós feitos polo alumnado e mesmo por nós como docentes.

Desde o noso punto de vista é importante ter claras as funcións que queremos que desempeñen os materiais en cada momento da vida da aula. Nós definímolas segundo se recolle nos cadros que seguen.

Tendo en conta todo o anterior, levamos as  nosas aulas o material que expoñemos no cadro que ven a continuación, agardando que se entenda como un exemplo do que pode ser un material pensado en función dun proxecto de escola.

MATERIAIS EN RELACIÓN AOS OBXECTIVOS E OS TIPOS DE MOMENTOS DO HORARIO
	
	ENTRADA
	RELACIÓNS SOCIAIS POR MEDIO DO XOGO
	TAREFAS DISCIPLINARES:

ENCONTRO DE TODO O GRUPO
	TAREFAS DISCIPLINARES:

EN GRUPIÑOS E INDIVIUALMENTE

	EXPERIMENTACIÓN/

AFIANZAMENTO
	· Listas de encargados, ficheiros,, calendarios, ...
	· Modelos para construccións.

· Modelos e materiais plásticos

· Puzzles, tangran,...

· Material do entorno natural.

· A biblioteca.

· Material do entorno social e familiar (obxectos e aparellos da casa e das profesións).
· Sofá, colchoneta, ... para o repouso e os encontros tranquilos.
Os materiais, distribuídos polos espacios da aula, e escollidos para ser utilizados libremente, serven para un ou outro obxectivo en función da intención de cada usuario nese momento


	· Elaborado polo profesorado: gráficos, esquemas,...

· Elaborado polo alumnado (cando explican a outros como o fixeron).

· De uso social: calendarios, ...
	· Material informático.

· Material de uso social: de observación, de medida,...

· Textos instructivos.

· Material específico para afianzar procedementos.

	COMUNICACIÓN
	· Materiais expostos na aula (utilizados ou elaborados polo grupo).

· Material do entorno (o que traen de fora á escola).
	
	· Material do entorno (o que traen da casa, por exemplo)

· Elaborados por un grupo: correspondencia escolar, ...

· De uso social: xornal, carteis

· Material audiovisual.
	·  Material de uso social (xornal, revistas, extractos bancarios,...)

	COOPERACIÓN
	· Para facer as actividades rutineiras en relación ao grupo: ficheiros de asistencias, calendarios,..
	
	· Para xogos de equipo: colchonetas, pelotas,...

· Instrumentos e material musical en xeral
	· Material para xogos en equipo:

  pelotas, barallas, ...

	ELABORACIÓN/

CONSTRUCCIÓN
	
	
	· Material do entorno social e natural: coleccionable, clasificable,...

· Material impreso de uso social (revistas, bibliografía de todo tipo) e de uso máis tipicamente escolar.
	· Material de uso social: lupas, metros,...

· Material do contorno social e natural: cunchas, coleccións,...

· Material impreso de uso social: planos, guías, catálogos,.. 


	REFLEXIÓN
	· Material exposto (feito na clase ou traído da casa, a correspondencia, ...).
	
	· Do entorno familiar e social (fotos, obxectos,...).

· Audiovisual: estándar, elabo-

rado no grupo, sobre o grupo
	· Materiais para o contraste de opinións: as produccións dos iguais, folletos de ofertas, gráficos de información,...


Experiencia presentada no II Congreso de Materiais Curriculares, celebrado en Compotela os días 2, 3,4 de xullo de 2002, e publicada posteriormente polo Concello.

INCITAR Á CONVERSA ESPONTANEA





FAVORECER O PROTAGONISMO INDIVIDUAL





RECOLLER A HISTORIA





INDICAR TAREFA A FACER





POTENCIAR A AUTONOMÍA





ENTRADA





ORGANIZAR E SISTEMATIZAR A INFORMACIÓN





AXUDAR A EXPOÑER OPINIÓNS, IDEAS, HIPÓTESES, DESCUBRIMENTOS, ...





ENTENDER PUNTOS DE VISTA E TRABALLOS REALIZADOS POLOS OUTROS





ESPERTAR A CURIOSIDADE





INCITAR Á CONVERSA SOBRE UN TEMA





TAREFAS DISCIPLINARES:


ENCONTRO DE TODO O GRUPO





VIVENCIAR AS EMOCIÓNS





PROMOVER AS RELACIÓNS





POSIBILITAR A EXPERIMENTACIÓN





POTENCIAR DIFERENTES USOS LIBREMENTE





FAVORECER A COLABORACIÓN





INCITAR Á SÚA UTILIZACIÓN





ABRIR A ESCOLA Ó ENTORNO





RELACIÓNS SOCIAIS 


POR MEDIO DO XOGO





PERMITIR O SEU USO Á MARXE DOS NIVEIS COMPETENCIAIS





FAVORECER O COÑECEMENTO DAS POSIBILIDADES E LIMITACIÓNS DE CADA QUEN





FACiLITAR A EXPOSICIÓN DO ELABORADO





AXUDAR Á COMPRENSIÓN DO ENTORNO SOCIAL E NATURAL





DESENVOLVER E AFIANZAR HABILIDADES PROCEDIMENTAIS





APORTAR INFORMACIÓN





PERMITIR A AUTONOMÍA NO SEU USO





TAREFAS DISCIPLINARES


GRUPOS PEQUENOS








